
2a. Siulittaasumiit nalunaarutit
2b. Ingerlatsivimmiit nalunaarutit



Nuummi Meeqqanut Inuusuttunullu pinerlutsaalisitsinermut 
suleqatigiissitamik pilersitsineq 
Suliniutip allaaserineqarnera suleriaasialu 

Ilisimatitsissut 
Suliap ilisarnaataa: EMN-2021-11826
Meeqqanut Ilaqutariinnullu Ingerlatsivik - pisortaq Martha Lund Olsen / MLOL

Inassuteqaat 
Meeqqanut Ilaqutariinnullu Ingerlatsiviup Meeqqanut Ilaqutariinnullu Ataatsimiititamut 
inassuteqaatigivaa:

- ”Nuummi Meeqqanut Inuusuttunullu pinerlutsaaliuinermut suleqatigiissitat”-nik pilersitsineq 
tusaatissatut tiguneqassasoq

Suliassamik saqqummiussineq
Nuummi inuusuttut pinerluttartut amerliartortut takuneqarsinnaavoq. Pissutsit tamakkua 
annertunerulinnginniassammata, matumani isumaginninnermi ikorfartuinerit pinerlutsaalisitsinerillu 
akuleriissillugit suliniuteqarnissaq pisariaqartinneqarpoq. Meeqqanut Ilaqutariinnullu Ingerlatsivik 
aamma Nunatsinni Politiit isumaqarput, ataqatigiissumik oqartussaaffiillu marluk akornanni 
ataqatigiissumik pitsaaliuinermik suliniutit sunniuteqarluarnerusinnaasut. Taamanna 
tunngavigalugu "Meeqqanut Inuusuttunullu Pinerlutsaaliuinermik suleqatigiissitat" 
pilersinneqassapput. Suleqatigiissitat marlunnik atuuffeqassapput:

- Inuusuttut, ukiukitsuullutik pinerluuteqartalersimasut pillugit suliani aalajangersimasuni 
paasissutissanik paarlaasseqatigiittarneq.

- Oqartussaaffeqarfinni taakkunani suliniutit aallartikkusunneqartut ataqatigiissarnissaat 
ilisimatitsissutigisarnissaallu.

Meeqqamut tunngatillugu suliamik suliarinninneq suleqatigiissitani ingerlanneqassanngilaq, 
taamatullu politiit paasissutissanik suleqatigiissitanit pissarsiaminnik paasiniaanermut atatillugu 
atuisinnaanatik.

Suleqatigiissitanik pilersitsinermut suleqatigiissitap suleriaasianik suliaqartoqarpoq suleqatigiissitat 
siunertaanut, ilaasortaanut ataatsimiittarnissamullu sinaakkutissanut tunngasunik.

Suleqatigiissitat sulineranut malittarisassat inatsisinut atuuttunut naapertuupput. Suleqatigiissitat 
aalajangersimasunik ilaasortaqarput Meeqqanut Ilaqutariinnullu Ingerlatsivimmi 
oqartussaaffeqarfimmit aammalu Kalaallit Nunaanni Politiinit. Taakkua saniatigut assersuutigalugu 
meeqqap atuarfianiit, katsorsartiffianiit, ulloq unnuarlu angerlarsimaffianiit imaluunniit 
peqqinnissaqarfimmi sullissisuaniit ataatsimiinnermi peqataasussanik aggersaasoqarsinnaavoq. 
Suliaq inummut ataatsimut tunngasoq marluk sinnerlugit oqaluuserineqassatillugu, suleqatigiissitat 
”suligasuartussanik” pilersitsisinnaapput. Suligasuartussat inuusuttoq pillugu suliaq 
nangissinnaavaat, angajoqqaatut akisussaasumit akuersissummik pissarsisimaneq 
tunngavigalugu. 



Ingerlatsivimmit aningaasatigut sulisoqarnikkullu naliliinerit
”Nuummi Meeqqanut Inuusuttunullu pinerlutsaaliuinermut suleqatigiissitat”-nik pilersitsineqinuttut 
inuiaqatigiinnilu atugarisatigut ajornartorsiutit immikkoortut assigiinngitsut attuumassuteqartunik 
suleqatigiinnissamik isumaqatigiissuteqarnerisigut aaqqinneqarsinnaanerinik ingerlatsiviup 
siunertaanut ilaapput.

Ungasinnerusoq eqqarsaatigalugu sullissisutut atorfik inuttassarsiuunneqarsinnaavoq 
ataqatigiissaarisutut atuuffilerlugu, taassumalu ataqatigiissaarineq, assigiinngitsunik 
suleqateqarneq isumagissallugu.

Suliffeqarfimmut Kiffartuussivimmit aningaasatigut naliliineq 
Pingaaruteqanngilaq

Inatsisitigut tunngavissaq allakkallu tunngaviusumik uppernarsaatitallit 
o Meeqqat tapersersorneqarnissaannut Inatsisartut inatsisaat nr. 20, 26. juni 2017-imeersoq.
o Pisortat ingerlatsineranni suliassat suliarineqartarnerat pillugu Inatsisartut inatsisaat nr. 8, 

13. juni 1994-imeersoq
o Inatsit nr. 571, 19 december 1985-imeersoq, Peqqussut nr. 1188, 27 december 1994-

meersumi atuutilersinneqartoq.

Ilanngussat 
1. Nuummi Meeqqanut Inuusuttunullu pinerlutsaalisitsinermut suleqatigiissitamik pilersitsinerup 
allaaserineqarnera suleriaasialu

